
La situaziun da las finanzas 
chantunalas è solida

In surpli d'expensas da 99,3 milliuns 
francs en il preventiv 2027
Il preventiv 2027 mussa in surpli d'expensas da 99,3 milliuns francs 

ed è uschia levamain meglier ch'il preventiv da l'onn avant. Cunzunt 

ils retgavs da taglia sa sviluppan en moda plaschaivla, cumbain ch'il 

sbassament dal pe da taglia dal 2026 mussa per l'emprima giada 

ses effect cumplain. Cun investiziuns nettas da var 365 milliuns 

francs resta l'activitad d'investiziuns sin in aut nivel.

L'augment da las expensas ha pudì 
vegnir franà
En il preventiv 2027 po il svilup da las expensas totalas vegnir 

ralentà cleramain, en cumparegliaziun cun ils onns avant. A 

medem temp creschan las contribuziuns a terzs vinavant fitg, 

particularmain en ils secturs da la sanadad, dals fatgs socials e da 

la furmaziun. In squitsch supplementar sin las finanzas 

chantunalas deriva da spustaments da grevezzas da las 

vischnancas al chantun. Il spazi d'agir finanzial dal chantun vegn 

qua tras restrenschì vinavant.

Il resultat presumtiv 2026 è pli u main 
equilibrà
Per il 2026 pon ins far quint cun in resultat total ch'è quasi equilibrà. 

Quai è en spezial d'attribuir a retgavs da taglia pli auts. Ultra da quai 

pudessan però gudogns da contabilitad tar participaziuns, en 

spezial tar ils certificats da participaziun da la BCG, procurar per in 

ferm surpli dal retgav en il resultat extraordinari.

per dapli infurmaziuns tar il preventiv 2027: www.gr.ch

